WIE ROOK!!!!

SPEEL MET VUUR.

 

 GESKIEDKUNDIGE FEITE VAN TABAK
1492 - Twee van Columbus se matrose sien hoe inwoners van Cuba droë tabak aansteek en die rook inasem. Terug in Spanje is een van hulle in die tronk gesit omdat mense gedink het hy is duiwel besete omdat daar rook uit sy mond gekom het.

1560 - Die Franse ambassadeur vir Portugal stuur tabak na Frankryk as moontlike geneesmiddel.

1612 - John Rolfe plant die eerste kommersiële tabak in Amerika.

1843 - Dit is die Franse wat die naam "sigarette" eerste gebruik.

1954 - Die Amerikaanse Mediese Asosiasie maak bekend dat die persentasie kanker sterftes 75% hoër is onder rokers as onder nie-rokers.

1966 - Sigaretpakkies in Amerika kry 'n plakker op wat lui: "Caution - cigarette smoking may be hazardous to your health."

1971 - Sigaret advertensies word in Amerika oor radio en TV verbied.

IS DIT WERKLIK VERKEERD OM TE ROOK?

"Weet julle dan nie dat julle liggame 'n tempel van God is en die Gees van God in julle woon nie? As iemand die tempel van God skend, sal God hom ook skend, want die tempel van God is heilig, en dit is julle" (1 Kor. 3:16). 

1. ROOK BREEK DIE WEERSTAND TEEN SONDE AF.

"Meisierokers gaan graag bed toe" (Rapport 21.6.87). Dit is die bevinding van 'n studie wat deur 'n ginekoloog by Groote Schuur hospitaal gedoen is. Hy word as volg gerapporteer: "TIENERMEISIES WAT ROOK IS SEKSUEEL MEER AKTIEF AS NIE-ROKERS EN DIE KANSE IS UITERS SKRAAL DAT 'N MEISIE WAT ROOK OP OUDERDOM 17 NOG 'N MAAGD SAL WEES."

2. ROOK BRING VERSLAWING MEE.

Verslawing beteken 'n gedienstigheid aan 'n ander god wat inspraak het op u lewe (Luk. 4:8). Dit is 'n verslawende sonde. VERSLAWENDE SONDES is afgodery en vat mense hel toe as hy daarin sou volhard. "Iemand wat in Hom bly, hou nie aan met sondig nie; iemand wat aanhou sondig, het Hom nie gesien nie en KEN HOM NIE" (1 Joh. 3:5,6) en "BEHOORT AAN DIE DUIWEL" (1 Joh. 3:8-10). ".... Alles is nie heilsaam nie ...ek gaan my NIE DEUR ENIGIETS LAAT VERSLAAF NIE" (1 Kor. 6:12).

Die Ou- en Nuwe Apostelkerk beweer dat rook, drank en ander sondes, nie sondes is nie, omdat dit net in die vlees of liggaam is. Dit is net wat in die gees gedoen word wat verkeerd is. Dit is verbasend om te sien hoeveel lidmate en predikante van kerke glo soos die genoemde kerke. Daarvolgens kanseleer of beÏnvloed verslawende sondes soos rook of alkoholisme of homoseksualiteit nie jou Christenskap nie. Alkoholisme is glo net 'n siekte, rook 'n slegte gewoonte en Homoseksualiteit net 'n chemiese afwyking in die brein. Sulke mense is doof vir wat God oor verslawende sondes sê1 Kor. 6:9,10).

"Want ons moet almal voor die regterstoel van God verskyn sodat elkeen kan ontvang wat hy DEUR DIE LIGGAAM VERRIG HET, volgens wat hy gedoen het, of dit goed is of kwaad" (2 Kor. 5:10).

Volgens koerantberigte monitor sataniste gemeentes om die werk van die Heilige Gees teen te werk. Indien die leraar egter rook, word daar nie verder besoeke aan die gemeente gebring nie, omdat hulle die gemeente dan as geestelik dood beskou. As sataniste soveel waarde heg aan rook, behoort Christene daarvan kennis te neem (Bron: Getuienis van 'n bekeerde, satanis in Die Huisgenoot 27 Augustus 1981 en Die Volksblad 22 Augustus 1990).

3. ROOK IRRITEER nie-ROKERS.

'n Mens is dankbaar teenoor die bedagsame roker wat nie in geselskap, in eetplekke, in busse en motors rook nie, maar hulle is die minderheid. Die Woord sê "laat niemand sy eie voordeel soek nie, maar die voordeel van 'n ander (1Kor. 10:24). Iemand wat rook, ruik nooit rein en vars nie. Sy motor, sy huis en meubels, sy werkplek stink van die rook. Die Goddelike gawe om die natuur te kan geniet, die see te kan ruik, asook blomme en reën stomp heeltemal af. Geen wonder dat die Hollanders van "stinkstokken" praat nie! Deur te rook minag die mens God se opdrag aan die mens, naamlik: "Hou jou rein" (1 Tim. 5:22).

4. ROOK VEROORSAAK BREINSKADE.

Rook, gepaard met 'n swak dieet, veroorsaak die opbou van cholesterol wat seniliteit en beroerte op die langtermyn 'n groot moontlikheid maak. Volgens navorsing in Amerika deur breinspesialiste gedoen, VEROORSAAK ROKERS TWEE KEER SOVEEL FOUTE IN WERKSITUASIES. Dit is a.g.v. oogirritasies, hoesbuie en verlaagde konsentrasie (Bron: De Rebus 1987). Navorsers in Edenburgh (Skotland) het bevind dat rokers wat gemiddeld een pakkie per dag gebruik, se GEHEUE GEMIDDELD 17% SWAKKER as die van nie-rokers is (Bron: Verskerp jou breinkrag. Roger B. Yepsen). Die gif in rook wat ingeasem word, bereik die brein binne sewe tot tien sekondes...tweemaal vinniger as dwelms wat binneaars toegedien word en driemaal vinniger as alkohol.

5. ROOK MAAK SIEK EN VERKORT DIE LEWE.

Rook veroorsaak vroeë VEROUDERING VAN DIE VEL EN ORGANE, is 'n vermorsing van geld wat vir beter dinge aangewend kon gewees het en die OORSAAK VAN BAIE SIEKTES. 'n Padveiligheidorganisasie het vasgestel dat MEER ROKERS AS NIE-ROKERS VIR PADONGELUKKE verantwoordelik is. 

Rokers doen hulle GESINSLEDE die allergrootste onreg aan. Mediese navorsing het reeds bewys dat wanneer 'n ouer rook, die kinders wat voortdurend blootgestel is aan die rook, meer vatbaar is vir talle siektes. ROKERS SE GESINSLEDE IS MEER GEPLA MET VERKOUES, HOESBUIE EN BRONCHITES (Bron: Hartstigting). 'n Russiese navorsingsprojek by Tbilisi het wetenskaplik bewys dat waar ape daagliks onder dwang die rook van 12 tot 30 sigarette moes inasem, daar binne 420 dae kankersimptome by die diere ontwikkel het (Huisgenoot 12.7.79). Enigeen het seker die reg om sy eie gesondheid op die spel te plaas, maar hy het nie die reg om ander te laat ly nie! Hoe kan 'n ouer wat sy gesin liefhet, dit aan sy familie doen? Meer nog, sal u gesin dit waardeer as 'n vervroegde kankersiekte u van HULLE ontneem?

* LET OP DIE VOLGENDE SKOKKENDE FEITE:  (The American Cancer Society Inc.):

a) 
'n Vyf-en-twintigjarige roker kan sy lewe met 5 tot 6 jaar verkort deur slegs 20 sigarette per dag te rook. Rokers is besig met 'n uitgerekte VORM VAN SELFMOORD. Die implikasie is dat God se aanbod dat dit goed mag gaan en 'n lang lewe, geweier word! (EF. 6:3).

b) 
Strawwe rokers is 24 maal meer geneig om LONGKANKER te kry as nie-rokers. 

c)
 'n Roker se kans is to 15 keer hoër om aan BRONCHITUS OF EMFISEEM te sterf.

d) 
Vir elke nie-roker is daar tien rokers wat sterf aan MONDKANKER, 6 rokers wat sterf aan KANKER VAN DIE STROTTEHOOF, 11 rokers wat sterf aan SLUKDERMKANKER en 6 rokers wat sterf aan BLAASKANKER EN NIERKANKER.

e) 
Die BABAS VAN ROKENDE MOEDERS is in die reël baie kleiner en weeg gemiddeld minder as 2,5 kg. Hierdie babas het 'n agterstand in hulle gesondheid. Sulke vroue loop ook 'n veel groter gevaar dat babas dood gebore kan word. (Meer besonderhede kan by die Nasionale Kankervereniging, Posbus 2000, Johannesburg verkry word.)

f) 
ROOK EN ALKOHOL, VEROORSAAK MEER AS 50% VAN ALLE SIEKTES IN ONS LAND. Daagliks word meer as R2,5 miljoen se tabak verbrand en die mediese kostes om daardie gevolge te dra is astronomies (Die Vaderland 24.4.85). 

g) 
Dit is nie waar dat FILTERsigarette minder gevaarlik is nie! Statistiek toon aan dat gebruikers daarvan se sterfterisiko op 'n vroeë ouderdom vyf keer meer is (Royal School of Physicians).

Hier is nog WETENSKAPLIKE FEITE:

Volgens GENEESKUNDE (VOL. 20, 31 Mei 1978) is die hoofkomponente van sigarette: TEER, KOOLSTOFMONOKSIED en NIKOTIEN. TEER bevat Karsinogene (stowwe wat kanker veroorsaak). Sterftes a.g.v. emfiseem is 500% hoër onder rokers as nie-rokers. Longemfiseem is die verskynsel waar die longblasies hul vermoë om saam te trek verloor. KOOLSTOFMONOKSIED verhinder dat die suurstof in die weefsels vrygestel word. Dit kan ook bydra tot die vroeë vernouings van die slagaarwand. Dit is hierdie faktor wat die ontwikkeling van babas van rokende moeders nadelig beïnvloed. NIKOTIEN is 'n dodelike gif wat in rottegif en insektedoders gebruik word. Die newe effekte van nikotien raak o.a. die byniere, skeletspiere, die brein, die spysverteringskanaal, die senuweesisteem en die kardiovaskulere sisteem (hart en vate). 

Sigaretrokers kry tot 70% meer HARTAANVALLE as nie-rokers. Volgens 'n praatjie deur iemand van die Departement Verpleegkunde van RAU is feitlik al die persone wat vir hartomleidings opgeneem word rokers (SAUK 18.8.90). "ONE CIGARETTE CUTS 5,5 MINUTES OFF A SMOKERS LIFE" (Pretoria News Bureau, London). 

6. ROOK IS GELDVERKWISTEND.

Statistiek het reeds in 1982 getoon dat die verlies aan inkomste van rokers wat behandel moes word, die reuse bedrag van meer as R6,5 miljard per jaar bedra het (Bron: S.A. Mediese Joernaal 1982:62). Min mense besef dat indien 'n werknemer as gevolg van tabak siek word, hy geen siekteverlof kan eis nie, omdat die siekte deur eie toedoen veroorsaak is (De Rebus 1988). Verlore produktiwiteit in die RSA as gevolg van rook beloop meer as R266 milj. per jaar en die direkte kostes om die siektes te hanteer, beloop meer as R17 milj. per jaar (SA Mediese Joernaal 1982:62). Wat sê die Here van iemand wat vir geld bid en dan sigarette en drank daarmee koop? "Julle bid en julle ontvang nie omdat julle verkeerd bid om dit in julle welluste deur te bring" (Jak. 4:3).

7. ROOK IS MOEDSWILLIGE SABOTASIE.

Rook saboteur nie net die liggaam nie, maar Amerikaanse navorsing bevestig dat wanneer 'n fabrieksbaas sy werknemers verbied om te rook daar tot 60% aan SKOONMAAKKOSTES bespaar kan word. Rook kleef aan matte, gordyne, lugreëlaars, ens. Die onverskilligheid van rokers bring mee dat dit van die grootste oorsake is vir brande in geboue en veldbrande. Versekeringsmaatskappye gee tot 25% afslag op premies waar daar 'n rookverbod op die perseel geld. 

8. ROOK IS GROWWE ONDANKBAARHEID TEENOOR GOD.

Jesus sterf grusaam aan die kruis sodat daar deur Sy wonde vir ons genesing kan kom (Jes. 53). Jesus maak siekes gesond en gee sodanige opdragte aan Sy volgelinge. Die roker sê egter by implikasie: "Nee dankie Jesus vir goeie gesondheid; nee dankie vir heerlike vars lug. U lyding was wat my betref onnodig, want ek verkies al die siektes wat nikotien meebring. "Suid Afrikaners is een van die wêreld se hoogste verbruikers van tabak (Readers Digest).

9. DIE SIGARET WORD 'N KRUK WAT GOD VERVANG.

Wanneer mense gespanne en bekommerd raak, neem hulle hul TOEVLUG NA ROOK. Hulle glo dat rook hulle help ontspan. Hierdie aangename gevoelens is verkeerd en misleidend, omdat tabak die meeste dele van die spysvertering irriteer (Die Transvaler, 16 Aug.1978). Tog het Jesus gesê "Kom na My toe en ek sal julle rus gee" (Mat. 11:28).

10. U KAN NIE TOT EER VAN DIE HERE ROOK NIE. 

KAN U JESUS VIR USELF VOORSTEL MET 'N SIGARET IN DIE MOND? "Of julle dan eet of drink of enigiets doen, doen dit tot verheerliking van God" (1 Kor. 10:31). ROOK BEDROEF DIE HEILIGE GEES.

"WYS MY EEN PERSOON WAT AAN DIE BRAND IS VIR CHRISTUS EN WAT ROOK!!!" -- het iemand eendag uitgedaag. "ROKERS IS SLAWE VAN SONDE, HOE KAN HULLE TOEGELAAT WORD OM OP KERKRADE TE DIEN?

11. 'N PROGAM VAN VOORKOMING.

In Amerika het 23 miljoen Amerikaners daarin geslaag om op te hou rook. Amerikaanse navorsers het 39 metodes ondersoek oor hoe om rook te staak. Nie een spesifiek is uitgesonder as besonder doeltreffend nie (Die Huisgenoot 16.6.68). Vir sommige was dit 'n geval van 'n dokter wat dit verbied het terwyl ander weer selfdissipline toegepas het. Terwyl dit so moeilik is om van hierdie vloek bevry te word, is die oplossing in 'n program van voorkoming. 

In Nieu-Seeland is wetgewing aanvaar wat feitlik alle rook advertensies verbied (Transvaler 24.8.90). In die RSA is advertensies reeds sedert 1986 oor die radio en TV verbied. Voorkoming is noodsaaklik, "MORE PEOPLE HAVE DIED BECAUSE OF EXCESSIVE SMOKING THAN ANY OTHER CAUSE - WAR TIME DEATHS INCLUDED" (Prof. H.C. Seftel, Nasionale Raad van Rook en Gesondheid). Jesus het ook gesê "En elkeen wat hierdie kleintjies wat in My glo laat struikel, dit is beter vir hom dat 'n meulsteun om sy nek gehang en hy in die see gestort word" (Mat. 18:6).

* 
Terwyl sommige Christene dit oornag gestaak het sonder enige nagevolge, het ander weer 'n geestestryd gehad, maar nogtans oorwin. Vriende sal jou ontmoedig deur te sê dat jy nou oorgewig gaan raak. Humeurige uitbarstings sal jou ook afskrik. As jy egter desperaat genoeg is, sal jy die krag van God in jou lewe ervaar.

HOE KAN EK BEVRY WORD?

*
BELY rook as sonde voor God. Dit is nie net 'n slegte gewoonte nie!

* Rook kan slegs 'n SIMPTOOM wees van 'n DIEPERLIGGENDE PROBLEEM bv. dieperliggende spanning òf vrees òf minderwaardigheidsgevoelens òf skuldgevoelens a.g.v. 'n traumatiese ervaring of okkultiese kontakte of ander sonde in die verlede. Om op te hou rook, los dus nie die dieperliggende probleem op nie. Die regte prosedure sou dus wees om na iemand te gaan wat weet hoe om met sulke probleme te werk en hoe om te bid vir bevryding. "Laat al julle begeertes deur GEBED en smeking met danksegging bekend word by God. En die vrede van God wat alle verstand te bowe gaan, sal julle harte en sinne bewaar in Jesus Christus" (Fil. 4:6 en 7). 

* 
Wie waarlik wedergebore is, het die HEILIGE GEES binne in hom. Die vrug of bewys van die teenwoordigheid van die Heilige Gees is o.a. SELFBEHEERSING (Gal. 5). Die Gees is dieselfde Gees wat Simson sy fisiese krag gegee het, wat Jesus uit die dode opgewek het. DIE HEILIGE GEES IS GOD SE LEWE EN KRAG BINNE IN JOU EN TOT JOU BESKIKKING. Dit is die Gees wat Jesus se oorwinning oor sonde ook vir jou beskikbaar stel om sonde te oorwin. Deur Christus kan jy NEE sê vir kos, drank, sigarette en al die dinge wat u gesondheid kan benadeel. "Ek is tot alles in staat deur Christus wat my krag gee" (Filp. 4:13).

* 
AANVAAR kinderlik dat die OORWINNING JOU ERFENIS IS. Jy hoef nie die oorwinning te soek of daarvoor te werk nie: Jesus het dit reeds verwerf. Jy moet die oorwinning en bevryding van o.a. rook, net vir jouself toe-eien. Om 'n verloste genoem te word beteken dat Hy my van die MAG VAN ALLE sonde verlos het. Hy het mos nie halwe werk gedoen nie. Moenie die misleidende simptome wat jou laat dink dat jy nie heeltemal verlos is nie, glo nie! "Dit wat jy vrees, dit kom oor jou maar die begeerte van die regverdiges vervul Hy" (Spr. 10:24).

*
 Soms ervaar mense 'n onmiddelike verligting en bevryding van hierdie slawerny, en soms is daar eers 'n geloofstoets soos die 10 melaatses wat gesond geword het terwyl hulle die gehoorsaamheidspad geloop het (Luk. 17:14, Mark. 1:24). TWEE STEMME sal voordurend na jou kom. Die een sal die Woord wees, bv: "As die Seun jou vrygemaak het, sal jy waarlik vry wees" (Joh. 8:36). Die ander sal die stem van die vlees wees, die pyn van die ontrekking simptoom. Wat van jou 'n kind van God maak, hang af van aan watter stem jy gehoorsaam is (Rom. 6:16). 

* 
VOLHARD in die geloof, WEERSTAAN DIE DUIWEL en hy sal van jou wegvlug (Jakobus 4:7). "Elkeen wat die oorwinning behaal, sal Ek saam met My op My troon laat sit, net soos Ek ook die oorwinning behaal het en saam met My Vader op Sy troon gaan sit het (Op. 3:21).

* Ander praktiese raad:

* 
Dit help NIE om GELEIDELIK MINDER te rook nie. Stop geheel en al.

* 
Die EERSTE 3 DAE is die ergste, daarna word dit geleidelik beter.

* 
Die duiwel sal 'flitskaarte' in jou GEDAGTES gebruik om die lus vir rook groter te maak. Vervang elke keer so 'n gedagte met 'n christelike 'flitskaart', 'n gedagte oor Jesus of 'n teksvers wat jou geloof sal versterk.

* 
Daar word aanbeveel dat 6-8 glase WATER tussen elke maaltyd gedrink moet word. Meeste mense besef nie die belangrikheid van water om die gestel, die brein en senuwee gestel behoorlik te laat funksioneer nie. Vermy alle bier, wyne, tee, koffie en Coca-Cola. Sulke stimulante stimuleer die drang na rook i.p.v. om dit te verminder.

* 
OEFENING, genoeg buitelug en besig bly ook met 'n stokperdjie, kan ook help. Rus genoeg.

* 
EET GESOND, vermy swaar maaltye en eet baie vrugte en graan kosse.

* 
STILTETYD: Maak baie tyd om te bid en jou te vul met die Woord van God. 

* 
VERWYDER ALLE ASBAKKIES uit jou huis, alle soortgelyke herhinneringe aan die rokerslewe. Maak jou huis se leuse: HIER ROOK ONS NIE, HIER BRAND ONS VIR DIE HERE! 

